
PSIXOLOGIYA NAZARIYASIDA TALABALAR 
MUSTAQIL TA’LIMI MUAMMOSI
Yakubova Barno Baxtiyorovna
Andijon davlat texnika instituti 
“Tillar va gumanitar fanlar” kafedrasi katta o‘qituvchisi 
E-mail: b.yakubova1990@gmail.com  

Annotatsiya. Ushbu maqolada psixologiya nazariyasi, mamlakatimizda ta’lim sohasida bo‘layotgan 
o‘zgarishlar, talabalarning mustaqil ta’limi, talabalarning shaxsiy bilim, ko‘nikma va mahoratini rivojlantirishda 
faol ishtirok etishi va o‘qituvchi yordamisiz bilimlarni o‘zlashtirish jarayonlari tahlil qilinadi. Bu jarayon 
talabalarining tanqidiy fikrlash qobiliyati, mas’uliyat hissi va ijodiy yondashuvlarini rivojlantirishga xizmat 
qiladi. Mustaqil ta’lim vositasida talabalar o‘z bilimlarini kengaytirish, mustaqil tadqiqotlar olib borish hamda 
yangi bilimlarni amaliyotda qo‘llash imkoniyatiga ega bo‘ladilar. Pedagogik tadqiqotlarda mustaqil ta’limning 
samaradorligini oshirish uchun pedagoglarning rahbarligi, metodik yordam va axborot texnologiyalaridan 
samarali foydalanish muhim hisoblanadi. Shuningdek, talabalarni mustaqil ta’limga o‘rgatish va ularning 
ushbu jarayondagi motivatsiyasini oshirish muammoning samarali yechimida asosiy omillardan biri sifatida 
e’tirof etiladi.

Kalit so‘zlar: bilim, ko‘nikma, malaka, kompetensiya, texnologiya, ta’lim, ilm-fan, ishlab chiqarish, psixologik 
maqsad, pedagog, tarbiya. 
Abstract. This article analyzes the theory of psychology, ongoing changes in the education sector of our 
country, students’ independent learning, their active participation in developing personal knowledge, skills, 
and abilities, as well as the process of acquiring knowledge without the assistance of a teacher. This process 
contributes to the development of students’ critical thinking skills, sense of responsibility, and creative 
approaches. Through independent learning, students have the opportunity to expand their knowledge, 
conduct independent research, and apply newly acquired knowledge in practice. In pedagogical research, 
the guidance of educators, methodological support, and effective utilization of information technologies are 
recognized as crucial for enhancing the effectiveness of independent learning. Moreover, teaching students 
how to learn independently and increasing their motivation in this process are considered key factors for 
successfully addressing the identified issue.

Key words: knowledge, skills, abilities, competence, technology, education, science, production, psychological 
goal, educator, upbringing. 
Аннотация. В данной статье рассматриваются теория психологии, происходящие изменения в 
системе образования нашей страны, самостоятельное обучение студентов, активное участие 
студентов в развитии личных знаний, навыков и умений, а также процессы усвоения знаний без 
помощи преподавателя. Данный процесс способствует развитию критического мышления, чувства 
ответственности и творческого подхода у студентов. Посредством самостоятельного обучения 
студенты имеют возможность расширять свои знания, проводить самостоятельные исследования и 
применять новые знания на практике. Для повышения эффективности самостоятельного обучения 
в педагогических исследованиях важную роль играют руководство преподавателей, методическая 
поддержка и эффективное использование информационных технологий. Кроме того, обучение 
студентов навыкам самостоятельного обучения и повышение их мотивации в этом процессе 
рассматриваются как важнейшие факторы успешного решения обозначенной проблемы.

Ключевые слова: семья, гендерное равенство, насилие, дискриминация, социальная роль, 
социальная изоляция, женщина, мужчина, угрозы, эмоциональное недовольство, травма, стресс, 
страх, экономическое насилие, сексуальное насилие, психологическое насилие, физическое насилие, 
обучение 

KIRISH
Mamlakatimizda ta’lim sohasida bo‘layotgan o‘zgarishlar, ya’ni qabul qilingan qonun va farmoyishlar 

jamiyatimiz ravnaqiga ijobiy ta’sir ko‘rsatishi shubhasizdir. Ular mamlakatning intellektual salohiyatini 
oshirish, davlat ta’lim standarti talablariga javob bera oladigan, yetuk va raqobatbardosh kadrlar tayyor-

lashda muhim omil hisoblanadi.
Mustaqil ta’lim olish yetuk mutaxassis bo‘lib shakllanishning muhim omili sanaladi. Bu, ayniqsa, kasbiy 

tayyorgarlik tizimida yaqqol namoyon bo‘ladi.

MAVZUGA OID ADABIYOTLAR SHARHI
Ajdodlarimiz ham yosh avlodning kasb-hunar egallashiga, yetuk, tarbiyali, taraqqiyotga xizmat qilu-

vchi inson bo‘lib shakllanishiga ahamiyat berganlar [1.].
Mustaqillik — shaxs xarakterining ijobiy xususiyatlaridan biri bo‘lib, inson tafakkuri tizimida, turli ko‘rin-

ishdagi faoliyat va harakatlarda aks etadi. Mustaqillik tushunchasi inson oldida turgan vazifalarni hal etish 
yo‘llari va vositalarini tanlashdagi mustaqillik to‘g‘risidagi tasavvurlar bilan bog‘liqdir [2.].

Inson hayotining har bir davrida uning mustaqillik darajasi o‘ziga xos namoyon bo‘ladi. Mazkur 
mustaqillik darajasi insonning rivojlanish sharoitlari va zaruriyatga bog‘liq holda yuqori yoki past bo‘lishi 
mumkin.

Bilimlarni mustaqil ravishda egallashga intilish — talaba faoliyatining ta’lim muassasasidagi eng 
ajralib turadigan xususiyati, mustaqil o‘qib bilim orttirish asosidir. Mustaqil o‘qib bilim orttirish jarayoni tal-
abalarning mustaqil tayyorgarlik ko‘rishini anglatadi.

Bugungi kunda ta’lim jarayoniga bunday oqilona munosabat buyuk mutafakkir K. D. Ushinskiyning: 
«O‘z fikrini yaxshi ifodalay olmaslik — illat; lekin mustaqil fikrga ega bo‘lmaslik esa undan ham bat-
tarroq illat; mustaqil fikrlar mustaqil orttirilgan bilimlardangina tug‘iladi», degan fikrlarini yana bir bor tas-
diqlaydi. Albatta, mashhur psixolog L. A. Artsimovich: «Talaba bu bilimlar bilan to‘ldirilishi lozim bo‘lgan 
idish emas, yondirilishi lozim bo‘lgan mash’al», deganida nihoyatda haq edi. Axborot asrida yashayotgan 
hozirgi yoshlar o‘ta qiziquvchan bo‘lib, o‘zlari xohlagan, kerak deb bilgan ma’lumotni qidirib topish bugun 
muammo emas. Faqat ularni yo‘naltirish, maslahat berish, jarayonga qiziqtirish, vaqtini behuda sarfla-
masdan foydali mehnat bilan shug‘ullanishlariga amaliy yordam ko‘rsatish bugungi kun pedagogikasining 
eng muhim vazifalaridan biriga aylangan [3.].

Chet el nazariyasi va amaliyotida “learning autonomy” termini “independent study/learning”, “self-
study”, “self-directed study/learning”, “self-access”, “self-education” tushunchalari bilan bog‘liq holda 
o‘rganiladi. Tajribalar bu tushunchalarning har birini alohida o‘rganishni ko‘rsatmoqda. Quyida ushbu tus-
hunchalarning o‘zbek tilidagi tarjimasiga e’tibor beramiz:

independent study/learning — mustaqil ta’lim olish, sinfdan tashqari ish;
self-study — mustaqil ish;
self-directed study/learning — mustaqil, individual jadval asosida o‘qib bilim orttirish;
work in self-access centres — axborot resurs markazlarida ishlash;
self-education — o‘z-o‘zini mustaqil o‘qish bilan shug‘ullanish.
Kuzatish va amaliyotda “mustaqil ta’lim”, “mustaqil ish”, “o‘z-o‘zini mustaqil o‘qish bilan shug‘ullanish” 

tushunchalarining keng qo‘llanilishini ko‘rish mumkin.
Mustaqil ish haqida gapirganda, avvalo: dars davomida bajariladigan vazifami yoki auditoriyadan 

tashqarimi? O‘qituvchining yordamidami yoki mustaqilmi? — degan savollarga javob izlanadi [4.].
“Learning autonomy” termini birinchi bo‘lib Genri Xolek tomonidan ishlatilgan. Bu tushuncha o‘quv-

chining o‘qituvchidan mustaqilligi yoki o‘zining ta’lim olishda javobgarlikni o‘z zimmasiga olishini anglatadi: 
“Autonomy is the ability to take charge of one’s own learning”, ya’ni “ta’lim olishning maqsad va vazi-
falarini belgilashda faol ishtirok etish, o‘z bilim, ko‘nikma va malakalarini baholab borish hamda mustaqil 
o‘rganish” ma’nolarida qo‘llaniladi. Demak, bu termin uy vazifasi yoki o‘qituvchi tomonidan beriladigan 
topshiriqlardan ko‘ra kengroq ma’noda ishlatiladi [5.].

Tahlillar mustaqil ish va mustaqil ta’lim tushunchalariga olimlarning turlicha ta’rif berayotganini ko‘rsa-
tadi. V. P. Esipov: o‘qituvchi bajarilish vaqti aniq belgilangan vazifa beradi, yozma yoki og‘zaki tarzda 
natijasini tekshiradi, deb mustaqil ishga ta’rif beradi. Ammo tadqiqotchi bunday shakldagi mustaqil ishda 
“fikrlashga majburiylik mavjudligini” ta’kidlaydi.

T. I. Shamova esa mustaqil ishning maqsad va vazifalari aniqligi, natijaning qanday shaklda taqdim 
etilishi, baholash mezonlari va albatta, har bir o‘quvchining faol ishtiroki shartligini ta’kidlaydi [6.].

I. Unt o‘qituvchi bolaga mustaqil ish topshirig‘i berganida uning o‘tilgan mavzu bilan bog‘liqligiga 
e’tibor qaratishini aytadi. Shuningdek, olim mustaqil ish o‘qituvchi rahbarligida bajarilsa-da, uning bevosita 
ishtirokisiz bajarilishi kerakligini ta’kidlaydi. Yuqoridagi fikrlarni tasdiqlagan holda, har qanday mustaqil ish 
bolani chuqur o‘ylashga, o‘z ustida muntazam ishlash va fikr yuritishga majburlashi zarur [7.].

Talabalarning darsdan tashqari vaqtda amalga oshiriladigan mustaqil ishlariga quyidagilar kiradi: kon-
spekt tayyorlash; kitob va maqolalarga annotatsiya yozish; referat-sharhlar yozish; mavzu bilan bog‘liq 
saytlarga taqriz yozish [8.]; mavzuga doir tarmoqdagi mavjud mustaqil ishlarni tahlil qilish, ularni baho-
lash; ma’ruza rejasiga oid o‘z variantini yoki uning ma’lum qismini yozish; mavzuga oid doklad tayyor-
lash; munozaralar o‘tkazish; o‘qituvchi tomonidan tayyorlangan yoki tarmoqdan topilgan veb-kvestlarda 
ishlash; saytda talabalar tomonidan bajarilgan referatlar va retsenziyalarni joylashtirish; mavzu bo‘yicha 
ishlash uchun veb-kvestlar yaratish va ularni kurs saytiga joylashtirish [9.].

TADQIQOT METODOLOGIYASI
Ushbu tadqiqotda ma’lumotlar asosan nazariy manbalarni tahlil qilish va mavjud adabiyotlarni 

o‘rganish orqali to‘plandi. Psixologiya nazariyasida talabalarning mustaqil ta’limini o‘rganishda ilgari chop 
etilgan ilmiy maqolalar, monografiyalar va dissertatsiya ishlari asosiy axborot manbasi sifatida tanlandi. 
To‘plangan ma’lumotlar kontent tahlili usulida qayta ishlanib, mavzuga oid mavjud nazariy qarashlar 
umumlashtirildi va solishtirildi. Shuningdek, ilg‘or xorijiy tajriba va mahalliy pedagogik yondashuvlar tahlil 
qilinib, ularning samaradorlik omillari o‘rganildi.

TAHLIL VA NATIJALAR
O‘quvchilarda mustaqil ta’lim ko‘nikmalarini shakllantirishda mustaqil ishlarni tashkil etish muhim o‘rin 

tutadi. Bu jarayon samarali bo‘lishi uchun ayrim mezonlarga qat’iy amal qilish zarur.
Birinchidan, ish shakli, topshiriqlari va rejalashtirish jarayonida o‘qituvchi va talaba o‘zaro hamkor-

likda, maslahatlashgan holda harakat qilishi lozim. Bu yondashuv talabaning motivatsiyasini oshiradi va 
faol ishtirokini ta’minlaydi.

Ikkinchidan, beriladigan topshiriqlar talabalarining qiziqishlari, hayot tarzi, yosh xususiyatlari va hozirgi 
o‘quv mavzusiga mos bo‘lishi kerak. Mazmun jihatidan bunday topshiriqlar mavzuni chuqur o‘zlashtir-
ishga, nazariy bilimlarni amaliyot bilan bog‘lashga xizmat qiladi.

Shuningdek, har bir mustaqil ish talabaning o‘z-o‘zini boshqarish, o‘z faoliyatini tahlil qilish va baho-
lash, shuningdek, rivojlantirish kompetensiyalarini shakllantirishga yo‘naltirilishi lozim.

Bundan tashqari, topshiriqlar ijodiy yondashuvni rivojlantiradigan, tanqidiy fikrlashni rag‘batlantir-
adigan va muammoli vaziyatlarni yechishga undaydigan shaklda tuzilishi zarur.

Talabalarning bilim darajasi ham inobatga olinib, har bir topshiriq ularga o‘z bilim va ko‘nikmalarini 
mustaqil ravishda rivojlantirish imkoniyatini berishi lozim [10.].

XULOSA VA TAKLIFLAR
Xulosa qilib aytganda, har bir dars talabalarda mustaqil ishlashga bo‘lgan ehtiyoj va qobiliyatni 

shakllantirishi zarur. Mustaqil faoliyat orqali talabalar o‘z xatti-harakatlarining mohiyatini anglaydilar, o‘z 
fikrlarini asoslash va qarorlar qabul qilish ko‘nikmalarini rivojlantiradilar hamda o‘z intellektual salohiyat-
larini oshiradilar. Mustaqil ta’lim jarayonida talaba nafaqat bilimlarni o‘zlashtiradi, balki ularni amaliyotda 
qo‘llash, yangi bilimlarni yaratish va o‘z mustaqil fikrlash doirasini kengaytirish imkoniyatiga ega bo‘ladi. 
Shu boisdan pedagoglar tomonidan talabalarda mustaqil ta’lim ko‘nikmalarini shakllantirish, ularni moti-
vatsiya qilish, metodik va psixologik qo‘llab-quvvatlash, zamonaviy axborot texnologiyalaridan foydalan-
ishga yo‘naltirish muhim vazifalardan biri hisoblanadi. Mustaqil ishlash madaniyatini shakllantirish ta’lim 
jarayonining barqaror va samarali natijalariga erishishda muhim omil bo‘lib xizmat qiladi.

